

2026ko apirilaren 14a
M.ª Teresa Nosti Izquierdo atxiki gabeko parlamentariak, Nafarroako errepide sarearen egoerari eta mantentze-lanei buruzko 11-26/PES-00076 galdera egin zuen, idatziz erantzun zekion. Bada, Nafarroako Gobernuko Lurralde Kohesiorako kontseilariak honako hau jakinarazi du:
1. Nafarroako errepide-sareko zenbat kilometro daude sailkatuta, gaur egun, Nafarroako Gobernuko zerbitzu teknikoen arabera, egoera txarrean edo oso txarrean?
Ez dago galderan eskatutakoaren moduko sailkapenik. Nafarroako errepide sarearen ardurapeko zazpi kontserbazio zentroek eremu bakoitzeko beharren arabera ezartzen dituzte jarduketa aurreikuspenak. 
2. Bide-sareko zer tarte zehatzetan dago gaur egun zoruaren kontserbazio-egoera okerrena? Zehaztu errepideak eta kilometro-puntuak.
Nafarroako errepide sarean etengabeko kontrol- eta mantentze-lanak egiten dira, eta irekitako gorabeherak eta izapidetze bidean daudenak lehenesten dira 
3. Nafarroako Gobernuaren txosten teknikoetan, zein urtetik dago jasota tarte horien kontserbazio-egoera txarra edo oso txarra dela?
Nafarroako Gobernuak bideen egoera etengabe zaintzeko lanak egiten ditu, eta informazioa haien arabera eguneratzen da.
4. Zorua konpontzeko, indartzeko edo egokitzeko zer lan aurreikusten dira tarte horietako bakoitzerako, eta zein data zehatzetan aurreikusten da obrak hastea?
Bide-zoruko gorabeherak dauden guneetako jarduketak egiten dira mota eta kokalekura egokituta, eta era anitzetakoak dira, zuloak berehala betetzetik baliabide egokiez fresatzeko eta birjartzeko kanpaina bateraino.
Nafarroako errepide sarearen ardurapeko zazpi kontserbazio zentroek eremu bakoitzeko beharren arabera ezartzen dituzte jarduketa aurreikuspenak.
5. Zer gauzatze-epe ezarri da lan horietako bakoitzerako, eta zer aurrekontu esleitu zaio horietako bakoitzari?
Aurrekontu erabilgarriaren eta klima-egoeraren arabera zehazten da haien egutegia. 
6. Nafarroako errepide-sareko zenbat tartek daramate hamar urte baino gehiago zorua berritzeko lan integralik egin gabe? Zehaztu zer errepide diren horiek.
Nafarroako errepide sarean etengabeko kontrol- eta mantentze-lanak egiten dira.
7. Errepideak kontserbatzeko planetan aurreikusitako zenbat lan atzeratu dira azken bost urteotan, eta zein izan da atzerapen horien arrazoia?
Herri-lanen eta Azpiegituren Zuzendaritza Nagusiko Kontserbazio Zerbitzuaren errepideak kontserbatzearen arloko lan aurreikuspena bide bakoitzaren beharrekin eta ezagutza eguneratuarekin lotuta dago.
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.

